
КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ
 «Коми Республикаса тариф служба йылысь» 
Коми Республикаса Веськӧдлан котырлӧн 2012 во косму тӧлысь 23 лунся 148 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаса тариф служба йылысь» Коми Республикаса Веськӧдлан котырлӧн 2012 во косму тӧлысь 23 лунся 148 №-а шуӧмӧ вежсьӧмъяс содтӧдын индӧм серти. 

2. Тайӧ шуӧмыс вынсялӧ сійӧс примитан лунсянь.

Коми Республикалӧн 

Веськӧдлан котырса Веськӧдлысь                                                    В. Тукмаков

Сыктывкар

2014 вося ӧшым тӧлысь 10 лун

499 №

Коми Республикаса Веськӧдлан котырлӧн

2014 во ӧшым тӧлысь 10 лунся 499 №-а шуӧм дорӧ

  СОДТӦД 

«Коми Республикаса тариф служба йылысь»
Коми Республикаса Веськӧдлан котырлӧн 
2012 во косму тӧлысь 23 лунся 148 №-а шуӧмӧ пыртӧм
ВЕЖСЬӦМЪЯС
«Коми Республикаса тариф служба йылысь» Коми Республикаса Веськӧдлан котырлӧн 2012 во косму тӧлысь 23 лунся 148 №-а шуӧмын:
Коми Республикаса тариф служба йылысь положениеын, мый вынсьӧдӧма шуӧмӧн (1 №-а содтӧд):
1) 9 пунктын:

а) 2 пунктув гижны тадзи:

«2) Службаӧн ладмӧдан электрическӧй энергия вылӧ донъяс (тарифъяс) олӧмӧ пӧртӧм бӧрся канмусянь дінму контроль (дӧзьӧр);»;

б)  32 пунктув киритны;

2) 10 пунктын: 

а) 35 пунктув гижны тадзи:

«35) нуӧдӧ мониторинг коммунальнӧй комплексса организацияясӧн производственнӧй уджтасъяс олӧмӧ пӧртӧм серти чорыд бытӧвӧй ёг иналӧм (гуалӧм) могысь да объектъяс, кытчӧ иналӧны чорыд бытӧвӧй ёг, дугӧдӧны  сыӧн лёк вӧчӧм да сійӧс гуалӧны, сӧвмӧдӧм йылысь решениеяс примитӧм могысь;»; 

б) 43 пунктулын «Коми Республикаса промышленносьт, транспорт да связь сӧвмӧдан министерствокӧд» кывъяс вежны «Коми Республикаса промышленносьт да транспорт сӧвмӧдан министерствокӧд» кывъясӧн;

в)  содтыны татшӧм сюрӧса 855 и 856 пунктувъяс:

«855) нуӧдӧ быдтӧлысся мониторинг муниципальнӧй юкӧнъясын коммунальнӧй услугаясысь йӧзӧн мынтысян донлӧн ыджда вежлалан медыджыд (максимальнӧй) индексъяс видзӧм серти (водзӧ – медыджыд индексъяс) да могмӧдӧ медпозяна индексъяс видзӧм серти мониторинглысь бӧртасъяс «Ӧтуввез» юӧртан да телекоммуникационнӧй везйын  Службалӧн сайт вылын мониторинг нуӧдан лунсянь 7 лун чӧжӧн меститӧм, а сідзжӧ йӧзӧдӧ тайӧ бӧртасъяссӧ Россия Федерацияса субъектлӧн канму власьт  органъяслысь нормативнӧй инӧда актъяс официальнӧя йӧзӧдан ӧшмӧсъясын;

856) урчитӧ ичӧтджык нагрузка Коми Республика мутасын капитальнӧя стрӧитан объектъяслы, кутшӧмъясӧс йитӧны (ӧтлаӧдӧны) ӧтув ваӧн могмӧдан да (либӧ) ва нуӧдан тэчасъяскӧд, мый дырйи йитӧмысь (технологическӧй ӧтлаалӧмысь) мынтысьӧм урчитсьӧ торйӧн, медпозяна   нагрузка ыджда серти (трубопроводлӧн вомӧна вундас ыджда), кутшӧмӧс вынсьӧдӧма Россия Федерациялӧн Веськӧдлан котырӧн;»;

3) 13 пунктын «коді индыссьӧ чинӧ да вештыссьӧ чинысь Коми Республикаса Юралысьӧн» кывъяс вежны «коді индыссьӧ чинӧ Коми Республикаса Юралысьӧн Коми Республикалӧн Веськӧдлан котырса Веськӧдлысьлӧн вӧзйӧм серти да вештыссьӧ чинысь Коми Республикаса Юралысьӧн»;

4) 15 пунктса нёльӧд абзац гижны тадзи:

«Службаса юрнуӧдысьлӧн прӧстмӧм чин дырйи Службаса юрнуӧдысьлысь могъяс сетӧм йылысь решение примитӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти.»;

5) 19 пункт гижны тадзи: 

«19. Службаса чина йӧз лыдӧ, кодъяслӧн оланпастэчас серти эм торъя уджмог канму контроль (дӧзьӧр) олӧмӧ пӧртӧм вылӧ, пырӧны: Службаса юрнуӧдысь, Службаса юрнуӧдысьӧс вежысьяс, Службалӧн тэчаса юкӧдувъяслӧн юрнуӧдысьяс да юрнуӧдысьӧс вежысьяс, Службаса мукӧд канму гражданскӧй служащӧй, кодъяс уджалӧны Коми Республикаса канму гражданскӧй служащӧйяслӧн нуӧдысь да шӧр чин группаса «специалистъяс» категорияа чинъясын, а сідзжӧ Службаса канму гражданскӧй служащӧйяс, кодъяс уджалӧны Коми Республикаса канму гражданскӧй служащӧйяслӧн ичӧт чин группаса «могмӧдысь специалистъяс» категорияа чинъясын.».

Кожевина 3596 пас

